
Кузе тый мылам кӱлат 
 
Ит ӧпкеле шылтален, 
нелешат ит нал, таҥем. 
Жап эрта – чыла шула 
Йӱштӧ ош лум чинчыла. 
Тиде теле шып кастен 
Мый шым мошто каласен, 
кузе шӱдыр-влак йӱлат, 
кузе тый мылам кӱлат. 
 
Тый ончал, 
мыйын шинчашкем ончал, таҥем. 
Огеш мошто тудо йӱштын ондален. 
Йӧратен, 
тыйын лӱмешет мура чонем, 
тый дечет посна уке ласка омем. 
  
Лийына ме шӱлыкан, 
лийына тора йӱкан. 
Вашлиялме корнынам 
Пургыжтен шында поран. 
Ик ончалтыш каласа 
Кок йӧратыше шӱмлан, 
кузе шӱдыр-влак йӱлат, 
кузе тый мылам кӱлат. 
 
Тый ончал, 
мыйын шинчашкем ончал, таҥем. 
Огеш мошто тудо йӱштын ондален. 
Йӧратен, 
тыйын лӱмешет мура чонем, 
тый дечет посна уке ласка омем. 
 
Теле йӱштыштӧ ырен, 
пӧрдына ме лум пелен. 
Пуйто ош пеледыш-влак 
Пеледалтын шып волат. 
Тиде волгыдо кастен, 
тыланет мый каласем, 
кузе шӱдыр-влак йӱлат, 
кузе тый мылам кӱлат. 
 
Тый ончал, 
мыйын шинчашкем ончал, таҥем. 
Огеш мошто тудо йӱштын ондален. 
Йӧратен, 
тыйын лӱмешет мура чонем, 
тый дечет посна уке ласка омем.  :// 

